
Izjava OHR-a na konferenciji
za  medije  međunarodnih
organizacija
Govor Donalda Hays-a, prvog zamjenika visokog predstavnika

Prvi zamjenik visokog predstavnika Donald Hays održao je danas
uvodni govor na konferenciji pod nazivom “Poslovanje u BiH”
koji  je  organizao  CHF  International  u  Holoday  Inn-u,  u
Sarajevu, u kojem je pozvao na stalno poboljšanje stručnog
obrazovanja u BiH.

Cilj konferencije je da se pronađu praktična rješenja za neke
od prepreka koje stoje na putu brzem gospodarskom razvitku
Bosne i Hercegovine.

Jutros, u svome govoru, ambasador Hays podsjetio je na svrhu
Buldožer procesa a to je da eliminira besmislenu birokraciju
koja guši ekonomski razvoj u ovoj zemlji. Jučer je u Sarajevu
Buldožer  komisija  vlastima  prezentirala  drugi  paket  od  50
reformi. Ambasador Hays je izdvojio da “moramo i graditi i
rušiti. Moramo stvarati i uništavati.”

Ono što je također potrebno, kako je i naglasio Hays, je
unaprijeđenje  obrazovanja  i  stručnog  osposobljavanja  koje
odgovara potrebama ekonomije u kojoj se snaga poslovanja sve
više i više oslobađa.

Također je istakao da: “jedno pitanje koje se stalno javlja na
sastancima  sa  privrednicima  je  neodgovarajuće  stručno
obrazovanje u Bosni i Hercegovini. To nije sporedno pitanje.
To je suštinsko pitanje. Do sada se u BiH radna snaga nije
osposobljavala tako da ispunjava zahtjeve slobodnog tržišta.”

